Idazlaguna programa. Xehetasunak.
· Proiektuaren sorrera

2013ko udazkenean egindako arnasguneei buruzko tailerretan, herriko euskararen hutsuneak aztertu eta hauek gainditzeko moduei buruz gogoeta egin zen. Gogoeta horretan agertutako hutsuneen artean merkataritzako hizkuntza paisaian euskarak izandako atzerakada nabarmendu zen. Hau ikusita, herritar talde batek herriko hizkuntza paisaian eragiten lan egiteko prestutasuna azaldu zuen eta bertatik sortu zen idazlaguna, euskara begi bistan egitasmoa.

· Proiektuaren nondik norakoak

Proiektu honekin herriko denda, jatetxe, taberna eta orokorrean komertzioetako hizkuntza paisaian euskara indartzea nahi da. Horretarako, boluntario sare bat osatu nahi da komertzioetakoei jendaurrean erabiliko dituzten testuak euskaraz idazten laguntzeko. Formatu edo funtzionamendua Berriketan mintzapraktika egitasmoaren antzekoa izango da. 

· Partaideak: 

Beraz bi partaide talde izango ditugu: 
-dendari eta ostalariak: nahi duten dendari eta ostalari guztiek izango dute egitasmoan parte hartzeko aukera. Eta beraiek hartu beharreko konpromiso nagusia, boluntarioen laguntzaz, euren guneko hizkuntza paisaia euskaraz edo euskarari lehentasuna emanez jartzea izango da. 

- boluntarioak: euskaraz idazteko gaitasuna duen edozein izan ahalko da boluntario. Ez dago euskara maila altua izan beharrik. Boluntarioek Udalaren eta Jardunen laguntza izango baitute eta foro bat ere martxan jarri nahi da (batzuk dituzten zalantzak jarri, beste batzuk erantzun… egiteko). Boluntarioek egin beharrekoa dendari edo ostalariei hizkuntza paisaia euskaraz jartzen laguntzea izango da. Asmoa litzateke, beraz, boluntarioak dendari-ostalariari laguntzea eta poliki-poliki dendaria bere kabuz egiten joatea. 

· Zenbakiak

Momentu honetan 127 komertzio eta 55 boluntario daude izena emanda. Boluntarioei dagokienez, erronka 100 baietz!

· Egitasmo aitzindaria

Euskal Herri mailan ez dugu beste horrelako edo antzerako esperientziarik ezagutzen. Baina, momentuz, Bergaran arrakasta izaten ari da, bai dendarien zein boluntarioen aldetik erantzuna oso ona izan da eta espero dugu laster merkataritzako hizkuntza paisaian eragina izatea. 
· Bedelkar dendari elkartearen babesa
Programaren berri eman zaie hasieratik herriko dendari taldeei eta Bedelkar Bergarako dendarien elkarteak ere egitasmoarekin bat egin du. 
· Informazioa eta izena emateko aukera zabalik:

Programaren gaineko informazio gehiago lortu edo parte hartzeko izena eman nahi duten dendari zein boluntarioek Jardun euskara elkartera deitu edo idatzi dezakete. 

· jardun@topagunea.com  
· TEL. 943763661 / 605712469
· http://goiena.eus/komunitatea/idazlaguna
· http://ttiki.com/91397
